
MUZIK DAN TARIAN TRADISIONAL CINA 

“INHERITING INITIATOR”  
 

KUALA LUMPUR, 26 Mei 2023 – Kementerian Pelancongan, Seni dan Budaya 

(MOTAC) melalui Jabatan Kebudayaan dan Kesenian Negara (JKKN), terus komited 

dalam menyemarak dan memartabatkan seni budaya negara dengan pelaksanaan 

Panggung Seni Tradisional 2023 (PST2023). Program ini merupakan usaha bagi 

memastikan kelestarian seni persembahan tradisional dapat diteruskan. Ia juga 

sebagai langkah pemeliharaan dan pengekalan seni warisan negara yang berupaya 

menjadi serampang dua mata dengan menjadikan Kuala Lumpur sebagai hab 

persembahan tradisional dan salah satu produk pelancongan negara.  

 

JKKN sentiasa memperlihatkan keindahan kebudayaan dan kesenian tradisional 

masyarakat majmuk di Malaysia dalam setiap siri persembahan dalam Panggung Seni 

Tradisional (PST). Program ini bukan sekadar persembahan ‘sehala’ tetapi 

merupakan serampang dua mata kepada kumpulan atau persatuan seni budaya untuk 

mempelajari pelaksanaan sesebuah produksi bagi sesuatu persembahan.  

 

PST2023 memasuki siri ke 3 dengan persembahan “Inheriting Initiator” karya 

Malaysian Chinese Cultural Society atau singkatannya MCCS. Menerusi 

persembahan ini, penonton akan dibawa merasai keindahan gabungan Orkestra Cina 

merangkumi muzik klasik, tradisional dan lagu rakyat yang menggunakan instrumen 

muzik berbeza.  

 

Antara sorotan menarik “Inheriting Initiator” adalah dengan penampilan istimewa 

pelakon utama lagu dan drama tarian terkenal “Liu Sanjie”, Xu Meiling. Disamping itu, 

penyanyi tradisional Opera Peking, Wu Hong Fei turut menyampaikan nyanyian dan 

persembahan dramatik beliau pada kedua-dua malam tersebut. 

Orkestra ini menghimpunkan lebih 40 orang konduktor, komposer dan pemuzik seni 

dari seluruh Malaysia. Faktor istimewa dalam persembahan muzik dan tarian 

tradisional Cina ini adalah “Iban Impression” yang akan dimainkan bersama dengan 

‘Hi-Rebab’ iaitu instrumen rebab kontemporari. Selain itu, “Inheriting Initiator” 

menampilkan kelainan dengan beberapa nyanyian serta lagu rakyat Melayu dan India 

yang popular di Malaysia.    

 

Bagi mendapatkan maklumat dan keterangan lanjut mengenai program ini, orang 

ramai boleh melayari media sosial JKKN melalui pautan 

https://www.facebook.com/PanggungSeniTradisionalTraditionalArtsShowcase?mibe

xtid=ZbWKwL atau www.facebook.com/mysenibudaya dan 

www.facebook.com/PanggungSeniTradisionalTraditionalArtsShowcase   

 

-TAMAT- 

 

 

 

 

Dikeluarkan Oleh: 

Unit Komunikasi Korporat 

Jabatan Kebudayaan dan Kesenian Negara 

Tel: 03-2614 8200  Faks: 03-2697 0786 

Laman Sesawang: www.jkkn.gov.my  E-mel: ukk@jkkn.gov.my  

Platform Media Sosial Rasmi JKKN: 

Facebook: @Jabatan Kebudayaan dan Kesenian Negara dan @mysenibudaya  

Instagram, Twitter & YouTube: @mysenibudaya  

  

 

Untuk Pertanyaan, Sila Hubungi 

Mazidah binti Mustapha 

Pengarah 

Unit Komunikasi Korporat, JKKN 

mazidah@jkkn.gov.my  

Tel: 03-2614 8200 / 012-952 2095 

Eldawati binti Laung  

Pegawai Kebudayaan  

Unit Komunikasi Korporat, JKKN 

eldawati@jkkn.gov.my  

Tel: 03-2614 8200 / 019-8091805 

